
Hal Mann Limited. 
 

vs 
 

Godfrey Saliba. 
 
 
Il-Qorti, 
 
I. PRELIMINARI. 
 
Rat ic-citazzjoni attrici datata 13 ta’ Marzu 1998 a fol. 1 
tal-process, u pprezentata quddiem din il-Qorti kif 
diversament presjeduta mill-Onorevoli Mhallef Noel Arrigo 
fejn gie premess:- 
 
Illi s-socjeta` attrici hija kredittrici tal-konvenut, fl-ammont 
ta’ elf tliet mija u seba’ liri Maltin u sebghin centezmu 
(Lm1,307.70) (€3046.12), kif jirrizulta mill-anness prospett 
(Dok “A”); liema ammont jirraprezenta l-bilanc ta’ prezz ta 



Kopja Informali ta' Sentenza 

Pagna 2 minn 12 
Qrati tal-Gustizzja 

diversi kosenji ta’ materjal tal-bini, madum, granit u 
accessorji lilu mibjughin u konsenjati mill-istess socjeta` 
attrici, f’Ottubru tal-1994, kif jirrizulta mill-annessi kopji ta’ 
fatturi li juru l-materjal konsenjat lill-konvenut (Dok. “B”) u 
kif ukoll it-tqeghid ta’ l-istess madum u granit. 
 
Illi s-socjeta` attrici wettqet l-inkarigu minnha assunt, billi 
forniet il-materjal mitlub u wettqet ix-xoghol ta’ tqeghid, 
skond kif pattwit; 
 
Illi l-konvenut naqas li jhallas l-imsemmi ammont 
ghalkemm debitament interpellat, anke permezz ta’ ittra 
ufficjali, sabiex jersaq ghall-hlas. 
 
Illi ghalhekk l-istess socjeta` attrici talbet lill-konvenut jghid 
ghaliex din il-Qorti m’ghandhiex:- 
 
1. Tikkundannah sabiex ihallas lis-socjeta` attrici s-
somma ta’ Lm1,307.70 (€3,046.12), bilanc ta’ prezz ta’ 
diversi konsenji ta’ materjal ta’ bini, madum, granit u 
accessorji ohra, lilu mibjughin u konsenjati kif fuq inghad, 
kif ukoll it-tqeghid ta’ l-istess. 
 
Bl-ispejjez, inkluz dawk ta’ l-ittra ufficjali tat-22 ta’ Marzu 
1996 u tal-Mandat ta’ Qbid Kawtelatorju kontestwalment 
prezentat, oltre l-imghaxijiet legali sallum tal-hlas effettiv, 
kontra l-konvenut ingunt ghas-subizzjoni. 
 
Rat id-dikjarazzjoni ta’ Paul Vella f’isem is-socjeta` attrici a 
fol. 3 tal-process; 
 
Rat il-lista tax-xhieda u d-dokumenti esebiti a fol. 4, 5 u 6 
tal-process; 
 
Rat li din il-kawza kienet appuntata ghas-smigh minn din 
il-Qorti kif diversament presjeduta mill-Onorevoli Mhallef 
Noel Arrigo ghas-seduta tat-23 ta’ April 1999. 
 
Rat in-nota ta’ l-eccezzjonijiet tal-konvenut Godfrey Saliba 
datata 3 ta’ Novembru 2000 a fol. 18 tal-process fejn gie 
eccepit:- 

1. Illi t-talba attrici ghandha tigi michuda bl-ispejjez 
kontra l-istess socjeta` attrici stante li l-materjal supplit ma 
kienx tal-kwalita` pattwita u x-xoghol maghmul mill-istess 
socjeta` attrici ma sarx skond is-sengha u l-arti kif ser jigi 
pruvat waqt it-trattazzjoni tal-kawza; 
 
5. Salvi eccezzjonijiet ohra. 
 
Rat id-dikjarazzjoni u l-lista tax-xhieda tal-konvenut a fol. 
18 u 19 tal-process. 
 
Rat il-verbali tas-seduti mizmuma quddiem il-Qorti kif 
diversament presjeduta mill-Onorevoli Mhallef Noel Arrigo 
datati 23 ta’ April 1999; 23 ta’ Gunju 1999; 4 ta’ Novembru 
1999; 18 ta’ Novembru 1999; 27 ta’ April 2000; 3 ta’ 
Novembru 2000; 27 ta’ Novembru 2000 fejn il-Qorti 
nnominat lill-Perit Tekniku AIC Joseph Jaccarini bhala 
perit tekniku u l-kawza giet differita ghar-rapport ghall-24 
ta’ April 2001; 24 ta’ April 2001;12 ta’ Ottubru 2001; 7 ta’ 
Novembru 2001; u 11 ta’ Marzu 2002.  
 
Rat il-verbali tas-seduti mizmuma quddiem il-Qorti kif 
diversament presjeduta mill-Onorevoli Mhallef David 
Scicluna datati 9 ta’ April 2002; 3 ta’ Mejju 2002; u 30  ta’ 
Mejju 2002. 
 
Rat il-verbali tas-seduti mizmuma quddiem il-Qorti kif 
diversament presjeduta mill-Onorevoli Mhallef Noel 
Cuschieri datati 5 ta’ Novembru 2002; 6 ta’ Marzu 2003; 9 
ta’ Mejju 2003; 13 ta’ Gunju 2003; 29 ta’ Ottubru 2003; 27 
ta’ Jannar 2004; 28 ta’ April 2004; 15 ta’ Ottubru 2004; 10 
ta’ Novembru 2004; 25 ta’ Jannar 2005; 29 ta’ April 2005; 
u 18 ta’ Ottubru 2005.  
 
Rat ir-rapport tal-Perit Tekniku Joseph M Jaccarini datat 
17 ta’ Jannar 2006 u mahluf seduta stante fis-seduta tal-4 
ta’ Mejju 2006 (fol. 92 sa 117), il-verbali tas-seduti minnu 
mizmuma, inkluza x-xhieda kollha quddiemu prodotta u d-
dokumenti kollha pprezentati (fol. 46 sa fol. 87). 

Rat in-nota tas-socjeta’ attrici fejn pprezentat id-domandi 
in eskussjoni tal-Perit Tekniku u r-risposti in eskussjoni 
datati 26 ta’ April 2007 (fol. 134). 
 
Rat il-verbali tas-seduti kollha mizmuma quddiem din il-
Qorti kif hekk presjeduta datati 18 ta’ Jannar 2006; 22 ta’ 
Frar 2006; 4 ta’ Mejju 2006; 5 ta’ Ottubru 2006; 23 ta’ 
Jannar 2007; 14 ta’ Marzu 2007; u tas-16 ta’ Mejju 2007 
meta ssejhet il-kawza deher Dr. Stephen Muscat ghall-
konvenut li nforma lill-Qorti li d-difensuri talbu li 
jipprezentaw in-nota ta’ osservazzjonijiet. Il-Qorti laqghet 
it-talba u pprefiggiet terminu ta’ erbghin (40) gurnata lis-
socjeta` attrici biex jipprezentaw in-nota ta’ 
osservazzjonijiet bil-visto/notifika lid-difensur tal-kontro-
parti li jkollu erbghin (40) gurnata biex jirrispondi, mid-data 
tan-notifika tan-nota ta’ osservazzjonijiet, b’dan li jekk in-
nota attrici ma tigix ipprezentata fit-terminu ndikat, it-
terminu ghan-nota tal-konvenut jibda jghaddi mill-gheluq 
tat-terminu moghti lis- socjeta` attrici. Il-kawza giet differita 
ghas-sentenza ghad-29 ta’ Novembru 2007. 
 
Rat in-noti ta’ osservazzjonijiet tal-partijiet. 
 
Rat ix-xhieda kollha hemm moghtija. 
 
Rat l-atti kollha pprezentati mill-partijiet. 
 
Rat id-dokumenti esebiti.  
 
Rat l-atti kollha l-ohra tal-kawza. 
 
II. KONSIDERAZZJONIJIET. 
 
Illi din hija kawza fejn is-socjeta’ attrici qed titlob il-hlas ta’ 
Lm1,307.70(€3,046.12) bilanc minn prezz ta’ materjal tal-
bini, madum, granit, u accessorji li gew mibjugha u 
kkonsenjati lill-konvenut u dawn il-konsenji u xoghlijiet 
huma koperti b’zewg kuntratti separati, kwantu tal-madum 
Numru 3242 datat 11 ta’ Lulju 1994 (Dok. “MV1”), u dak 
relattiv ghall-granit Numru 23299 datat 13 ta’ Lulju 1994 
(Dok. “MV 2”). 

Illi min-naha tieghu l-konvenut ecceppixxa li l-materjal 
supplit ma kienx tal-kwalita’ pattwieta u x-xoghol esegwiet 
mis-socjeta’ attrici ma kienx skond is-sengha u l-arti. 
 
Illi jirrizulta li l-madum tal-mosaic kien ghall-paviment tal-
fond 45, Sliema Road, Gzira, waqt li tal-granit kien ghat-
turgien ta’ barra kif ukoll ghaz-zoklatura ta’ l-istess fond. 
 
Illi jidher li l-ilmenti tal-konvenut kienu fis-sens li l-madum 
kellu xfarijiet imtajrin, parti tal-madum kien nizel, u kien 
hemm differenzi bejn il-livell tal-madum u tal-granit li 
tqieghed u dan kollox kif indikat fl-access li kien inzamm 
mill-Perit Tekniku Joseph Jaccarini. F’dan l-access l-istess 
perit tekniku kien indika li mill-ezami li ghamel il-madum 
ma kienx imdamdam, u fil-parti kbira tieghu kien jindika li 
l-madum kien imqieghed tajjeb u b’hekk l-istess perit 
tekniku kien issugerixxa li l-partijiet jittransigu. Jidher li 
konsegwenza ta’ dan u bla pregudizzju saret offerta mis-
socjeta’ attrici lill-konvenut li kienet tinkludi tnaqqis fil-
bilanc dovut u polishing mill-gdid ta’ l-art, izda jidher li din 
l-offerta ma gietx accettata u minflok il-konvenut qabad u 
qala’ l-madum u minfloku pogga ceramika li kien xtara 
minghand is-socjeta’ attrici stess (Dok. “MV4”; “MV5”; u 
“MV6) u l-istess proprjeta’ fejn sar il-madum giet trasferita 
lill-terzi. 
 
Illi fix-xhieda tieghu l-konvenut kien sostna li kien innota li 
f’xi postijiet il-madum kien nizel u fejn timxi kien ifaqqa, li l-
madum kien imxellef mad-dawra, li wara li l-madum gie 
polished kellu fih xi tbabbar. Dwar il-proposta ta’ 
transazzjoni waqt il-kawza l-konvenut jghid li Martin Vella 
ghas-socjeta’ attrici kien ippropona li l-konvenut ihallas 
biss l-ammont ta’ Lm900 (€2,096.44),  u l-konvenut kien 
qallu li kien ser ikellem lill-perit tieghu izda li ma jiftakarx 
x’qallu. F’dan il-kuntest jinghad li l-Perit Tekniku wasal 
ghall- konkluzjoni li din l-offerta tas-socjeta’ attrici ma 
kinetx accettata mill-konvenut (fol. 113). 
 
Illi din il-Qorti rat ir-relazzjoni tal-perit tekniku Joseph 
Jaccarini fejn jidher li huwa nnota  waqt l-access li l-
madum kellu xi xfarijiet imtajrin u kien hemm xi postijiet 
fejn il-madum kien jidher li kien imdamdam meta sar it-

taptip fuqu. Dan skond il-perit tekniku seta’ gie mill-fatt li l-
madum kien tqieghed fuq sheeting tal-plastic li fuqu nfirex 
ir-ramel jew ic-chippings u wara tqieghed il-madum. 
F’cirkostanzi simili l-istess perit tekniku kkonstata li jista’ 
jirrizulta li l-madum idamdam minhabba li ma jkunx hemm 
hxuna bizzejjed tar-ramel fil-firxa tieghu qabel ma jsir it-
tqeghid. Qal li  peress li l-konvenut ma accettax l-offerta 
ta’ transazzjoni tas-socjeta’ attrici u wkoll peress li l-istess 
konvenut qabad u qala’ l-madum u wahhal ceramika minn 
floku, u ghalhekk intilfet l-possibbilta’ li s-socjeta’ attrici 
taghmel dawn ix-xoghlijiet riparattivi u ghalhekk l-istess 
perit tekniku kkonkluda li s-somma mitluba mis-socjeta’ 
attrici ghandha tigi ridotta ghall-ammont ta’ Lm900 
(€2,096.44), somma  li ghandha tigi kkonsidrata bhala 
wahda ragonevoli ghaliex bl-agir tieghu l-konvenut cahhad 
lis-socjeta’ attrici mill-opportunita’ li taghmel xoghol 
rimedjali ghal dak il-materjal li gie kkonsenjat hazin u 
ghax-xoghol mhux tajjeb li sar. Din il-Qorti thoss li f’din is-
somma l-perit tekniku wasal ghall-konkluzjoni li l-entita’ ta’ 
difetti ma kenitx dik pretiza mill-konvenut, anke peress li 
diversi allegazzjonijiet ta’ difetti ma setghux jigi riskontrati 
minhabba il-bdil ta’ madum mill-konvenut fil-mori tal-
kawza. Fl-istess waqt il-perit tekniku hass li minhabba dan 
l-agir tal-konvenut, il-posizzjoni tas-socjeta’ attrici giet 
pregudikata u b’hekk ha in konsiderazzjoni tnaqqis fis-
somma mitluba biss. 
 
Illi fil-fatt in eskussjoni fuq domandi tal-konvenut jekk id-
difetti ndikati mill-konvenut fil-madum ta’ gewwa 
konsistenti fi cracking fil-grouting ta’ bejn il-madum u c-
caqliq tal-istess madum, il-fatt li f’xi postijiet l-istess 
madum kien niezel, u l-fatt li f’xi postijiet l-istess madum 
kien idamdam, u l-fatt li l-livell ta’ dak il-madum ma kienx 
jaqbel ma’ dak tal-granit tas-sollijiet tat-turgien ta’ barra 
kienux jezistu kieku t-torba ta’ taht il-madum saret skond 
is-sengha u l-arti, u l-istess madum twahhal skond is-
sengha u l-arti, l-istess perit tekniku fir-risposta tieghu in 
eskussjoni datata 12 ta’ Jannar 2007 sostna li tali difetti li 
gew elenkati setghu jirrizultaw anki jekk it-torba ta’ taht il-
madum kienet saret skond is-sengha u l-arti; qal ukoll li 
mhux abnormali li l-madum tat-tip li tqieghed jikkrakja b’xi 
piz u dan jigri anke f’dar ta’ abitazzjoni meta l-madum 

jinstab maqsum minhabba l-piz mill-mobbli. “Mhijiex haga 
inaspettata li l-madum seta’ ikkrakja f’showroom ta’ vetturi 
meta hemm pizijiet koncentrati – point loads – trasmessi 
minn kull rota ta’ kull vettura li tigi pparkeggjata fuq il-
madum”. 
   
Illi l-istess perit tekniku sostna hekk ghall-difetti ohra:- 
 
“Il-problema ta’ tbajja u telf tal-madum, jistgha wiehed 
jattribwihom ghall-assorbizzjoni ta’ ilma mill-wicc bil-hasil 
jew umdita’ mit-tajn tat-tqeghed u mhijiex rizultat ta’ 
xoghol li ma sarx skond l-arti u s-sengha”. 
 
“Ma jridx wiehed jinsa li l-madum inqala waqt il-mori tal-
kawza minghajr il-permess ta’ din l-Onorabbli Qorti, 
minghajr pre-avviz lill-esponenti li kien jopponi ghal tali 
azzjoni jew li kien jinsisti li jkun presenti waqt il-qliegh tal-
madum”. 
 
Illi mhux hekk biss izda fuq domandi in eskussjoni mis-
socjeta’ attrici (fol. 127) l-istess perit tekniku sostna li fejn 
il-madum nizel “l-esponenti kien attribwixxa dan ghall-fatt 
li fejn tqieghed il-madum kien intiz ghall-esposizzjoni ta’ 
vetturi li l-pis taghhom seta’ ikkaguna dan specjalment 
jekk xi vetturi ddahhlu fix-showroom immedjatament wara 
li tqeghid tal-madum tlesta, bir-rizultat li s-sodda ta’ 
tqeghid ma nghatatx iz-zmien biex tinxef biex seta’ jkun 
hemm adezjoni tal-madum ma’ l-istess sodda. U dan ma 
jistax jigi attribwit ghal xoghol li ma sarx skond l-arti u s-
sengha...”. 
 
Illi ghalhekk certament li l-hsara indikata ma kenitx tal-
entita’ indikata mill-konvenut, anke ghaliex tali allegati 
difetti ma gewx hekk ippruvati; izda dan ma kienx kollu 
ghaliex din il-Qorti thoss li wara li ezaminat l-atti kollha tal-
kawza jirrizulta li r-rapport tal-perit tekniku u r-risposti 
tieghu in esekuzzjoni wasslu ghall-konkluzjoni li l-materjal 
fornit mis-socjeta’ attrici ma kienx kollu tal-kwalita’ 
pattwita, u li x-xoghol ta’ l-istess socjeta’ attrici ma kienx 
kollu skond is-sengha u l-arti u dan peress li huwa sostna 
li kien hemm parti mill-madum li gie kkonsenjat li kellu x-
xfarijiet imtajrin u dan rega’ kkonstatah in eskussjoni meta 

fuq domanda tas-socjeta’ jekk il-materjal fornit kienx 
skond il-kwalita’ pattwita, l-istess perit tekniku sostna li f’xi 
partijiet il-madum tal-mosaic li kien imqieghed fl-art kien 
ippittjat (fol. 135). 
 
Illi mhux hekk biss izda huwa kkonstata waqt l-access li 
kien hemm postijiet fejn il-madum kien idamdam meta sar 
t-taptip fuqu u dan setgha gara minhabba li l-madum kien 
tqieghed fuq sheeting tal-plastic li fuqu infirex ir-ramel jew 
chippings u wara tqieghed il-madum. Qal li f’cirkostanzi 
simili dan id-damdim jigri minhabba li ma jkunx hemm 
hxuna bizzejjed tar-ramel fil-firxa tieghu qabel ma jsir it-
tqeghid. Din il-konkluzjoni regghet giet ripetuta fir-risposta 
in eskussjoni numru 4 fejn a fol. 136 l-istess perit tekniku 
spjega wkoll li l-madum jista’ jdamdam minhabba n-
nuqqas ta’ adezjoni bejn il-madum u tajn tat-tqeghid u 
anke minhabba l-fatt li madum kien tqieghed fuq saff 
plastic biex l-art setghet tigi protetta mill-umdita’. 
 
Illi f’dan l-isfond din il-Qorti thoss li b’hekk il-perit tekniku 
stabbilixxa li kien hemm effettivament difetti pero’ l-entita’ 
taghhom ma kenitx kif indikata mill-konvenut u dan kemm 
ghaliex hekk irrizultalu u wkoll ghaliex l-istess perit tekniku 
ma setghax jaghmel ezamijiet ulterjuri peress li 
ivverbalizza li l-konvenut bla ma qallu kien qala’ l-madum 
u bidlu; anzi jidher li l-istess perit tekniku, gustament dan 
ma stennihx li jsir waqt il-mori tal-kawza u minghajr ma 
jkun avzat huwa sabiex jekk ikun il-kaz jilhaq jezamina l-
istess madum qabel jew waqt li kien qed jinqala. Dan 
jidher ukoll li huwa iktar gravi meta kien l-istess perit 
tekniku li ssuggerixxa wara l-access li l-partijiet jittransigu, 
u in vista’ ta’ dan sar suggeriment mis-socjeta’ attrici, 
dejjem bla pregudizzju, li qatt ma gie accettat mill-
konvenut, li minflok jidher li mexa ghal rasu u qabad u 
ghamel ix-xoghol li hemm bzonn bla ma qal lill-perit 
tekniku, ghalkemm xtara xi xoghol iehor minghand s-
socjeta’ attrici. 
 
Illi fid-dawl ta’ dan kollu din il-Qorti thoss li mir-rapport tal-
perit tekniku ma jirrizultax li gie ppruvat li l-materjal fornit 
kien kollu mhux tal-kwalita’ pattwita, u x-xoghol esegwiet 
mis-socjeta’ attrici kien kollu mhux skond is-sengha u l-

arti; izda gie ppruvat li parti mill-madum ikkonsenjat kien 
difettuz u parti mix-xoghol esegwiet  ma kienx skond is-
sengha u l-arti, u dan minhabba r-ragunijiet teknici 
riskontrati mill-istess perit tekniku fir-rapport tieghu u fir-
risposti tieghu in eskussjoni, konstatazzjonijiet li l-perit 
tekniku kien fil-kompetenza tieghu li jaghmel u anke lahaq 
ghamel qabel ma nqala’ l-madum mill-konvenut u fuq din 
il-bazi din il-Qorti qed tadotta l-konkluzjonijiet tal-perit 
legali li allura l-ammont indikat fic-citazzjoni attrici jigi 
mnaqqas ghas-somma ta’ Lm900 (€2,096.44). 
 
Illi min-naha l-ohra l-motivazzjoni tieghu fuq l-fatt li l-istess 
socjeta’ attrici kienet ghamlet offerta bla pregudizju lil-
konvenut li tnaqqas l-ammont mitlub ghas-somma ta’ 
Lm900 (€2,096.44) qed tigi rigettata u dan peress li l-
offerta li saret mis-socjeta’ attrici kienet biss bla 
pregudizzju u allura qatt ma tista tkun ta’ motivazzjoni li 
biha il-perit tekniku jattribwixxi responsabbilta’ lis-socjeta’ 
attrici u dan ghaliex tali offerta ghal transazzjonji ma 
tfissirx ammissjoni ta’ responsabbilta’. 
 
Illi fl-istess waqt din il-Qorti lanqas hija ghal kollox 
konvinta mill-motivazzjoni l-ohra proposta mill-perit 
tekniku fejn huwa qal li hemm xoghol hazin ghaliex 
accetta l-allegazzjoni tal-konvenut li rappresentanti tas-
socjeta’ attrici kienu qalulu li ma kienux ser ihallsu lil min 
kien ghamel ix-xoghol ta’ tqeghid, u hawn il-perit 
ikkonkluda li dan sar jew ghaliex kienu jafu x’ xoghol 
ghamel din it-terza persuna, jew inkella ghaliex accertaw 
ruhhom li l-konvenut kellu ragun (fol. 116), u dan peress li 
din il-Qorti thoss li l-kliem allegat mill-konvenut f’dan ir-
rigward ma giex ippruvat u lanqas ikkorroborat u dan meta 
kien jinkombi fuq l-istess konvenut li jipprova dak minnu 
allegat. Dan iktar u iktar meta l-ahjar prova fuq dan il-punt 
ma tressqitx mill-konvenut u dan konsistenti fix-xhieda ta’ 
Raymond Vella  (li allegatament qal dan il-kliem) u l-istess 
persuna li qeghdet il-madum. Certament li dan fih innifsu 
lanqas iwassal sabiex jinghad li s-socjeta’ attrici accettat li 
ghamlet xoghol hazin. 
 
Illi izda madankollu jidher car li indipendentement minn 
dan l-istess perit tekniku abbazi ta’ l-ezamijiet li huwa 

ghamel wasal ghall-konkluzjoni li parti  mill-materjal 
konsenjat u parti mix-xoghol esegwiet kien hazin u dan 
ibbazat kemm fuq konsiderazzjonijiet teknici u x-xhieda 
quddiemu prodotta li kienet tinkludi dik tal-konvenut u 
wkoll tal-Perit Anthony Muscat, u dan almenu sal-limitu li l-
istess perit tekniku wasal sabiex qabel mal-lanjanzi tal-
konvenut. 
 
Illi ghalhekk jidher car li konkluzjonijiet tal-perit tekniku ma 
kienux ibbazata biss fuq l-offerta li saret mis-socjeta’ attrici 
waqt il-mori tal-kawza u lanqas fuq accettazzjoni ta’ 
responsabbilta’ da parte tas-socjeta’ attrici, izda wkoll fuq 
konsiderazzjonijiet teknici kif fuq indikat; 
konsiderazzjonijiet li  wkoll ghal certu difetti ohra indikati 
mill-konvenut inkluzi dawk indikati fin-nota tieghu datata 5 
ta’ Ottubru 2006  l-istess perit tekniku anke fl-eskussjoni 
tieghu ma laqghax, b’dan li jista’ jinghad li l-perit tekniku 
accetta biss parti mill-lanjanzi tal-konvenut li huma proprju 
dawk indikati fir-rapport tieghu u fir-risposti tieghu in 
eskussjoni, u in kwantu l-istess huma bbazati fuq 
konsiderazzjonijiet tieghu teknici din il-Qorti hija disposta li 
taccettahom, kif l-istess qed taccetta li l-valur ta’ l-istess 
difetti iwasslu sabiex it-talba attrici tigi ridotta ghall-
ammont ta’ disa’ mitt lira Maltija (Lm900) (€2,096.44).  
 
Illi f’dan il-kuntest din il-Qorti thoss li ghalhekk hija ma 
tistax taccetta dak li sostna l-konvenut li l-madum kollu u t-
tqeghid kollu ta’ l-istess kien sar jew gie supplit hazin u 
dan peress li l-perit tekniku dan qatt ma kkonstatah; mhux 
biss ghaliex dan ma jirrizultax, izda wkoll ghaliex l-istess 
perit tekniku ma thalliex jaghmel ezamijiet ulterjuri mill-
konvenut minhabba l-mod kif l-istess agixxa fil-kawza. 
Min-naha l-ohra ma jistax jinghad li l-istess rapport sab li l-
materjal fornit u x-xoghol li sar kien kollu tajjeb u l-
konkluzzjonijiet peritali ma humiex biss ibbazati fuq l-
offerta tas-socjeta’ attrici u fuq l-allegat kliem li qal 
rappresentant tas-socjeta’ attrici, izda l-istess rizultanzi, 
fejn instab li l-madum fornit ma kienx kollu tajjeb u li x-
xoghol li sar ma sarx kollu skond is-sengha u l-arti, huma 
ibbazati wkoll fuq konsiderazjonijiet teknici ndikati mill-
istess perit tekniku u hawn indikati f’din is-sentenza, li 

min-naha taghha s-socjeta’ attrici fin-nota ta’ 
osservazzjonijiet taghha ghogobha li tinjora. 
 
Illi dwar il-punt  imqajjem mis-socjeta’ attrici li l-kawza 
kienet tittratta biss dwar granit u dan peress li l-kawza hija 
bbazata biss fuq ftehim datat 13 ta’ Lulju 1994, dan ma 
jirrizultax li huwa gustifikat peress li l-azzjoni u citazzjoni 
attrici tirreferi ghall-hlas ta’ bilanc ta’ prezz ta’ diversi 
konsenji ta’ materjal tal-bini, madum, granit u accessorji 
mibjugha u kkonsenjati lill-konvenut u dan kif indikat 
kemm f’Dok. “A” u “B” annessi mac-citazzjoni attrici u 
ghalhekk din is-sottomissjoni ma hijiex qed tigi accettata 
mill-Qorti. L-istess jinghad ghat-talba attrici. Fuq dan il-
Qorti tirreferi ghax-xhieda ta’ Martin Vella fit-23 ta’ April 
2001 (fol. 75) fejn mitlub jispjega ghaliex hemm dak il-
kliem fic-citazzjoni attrici li ma jirreferix biss ghall-granit, 
huwa qal testwalment:- 
 
“Miniex f’posizzjoni li nispjega ghaliex il-kawza giet 
ipprezentata b’dan il-mod”. 
 
Illi ghalhekk it-talba attrici qed tigi milqugha fl-ammont ta’ 
disa’ mitt lira Maltija (Lm900) (€2,096.44). 
    
III. KONKLUZJONI. 
 
Illi ghalhekk ghal dawn il-motivi, din il-Qorti, taqta’ u 
tiddeciedi, billi filwaqt li tilqa’ l-eccezzjonijiet tal-konvenut 
biss in parte u kollox fil-kuntest ta’ dak hawn deciz u biss 
inkwantu huma konsistenti ma’ dak hawn deciz, tilqa’ t-
talba attrici biss fis-sens hawn deciz b’dan illi:- 
 
1. Tikkundanna lill-konvenut sabiex ihallas lis-socjeta` 
attrici s-somma ta’ disa’ mitt Lira Maltija (Lm900) bilanc ta’ 
prezz ta’ diversi konsenji ta’ materjal ta’ bini, madum, 
granit u accessorji ohra, lilu mibjughin u konsenjati kif fuq 
inghad, kif ukoll it-tqeghid ta’ l-istess minhabba dak hawn 
deciz. 
 
Bl-ispejjez inkluzi dawk tal-ittra ufficjali tat-22 ta’ Marzu 
1996 u tal-Mandat ta’ Qbid indikat jinqassmu kwantu 
ghall-zewg terzi mill-konvenut u kwantu ghall-terz mis-

socjeta’ attrici, u bl-imghax relattiv mid-data tat-30 ta’ 
Ottubru 2000 sal-effettiv pagament. 
 
Moqrija. 
 
 
 

< Sentenza Finali > 
 

---------------------------------TMIEM--------------------------------- 


